
				এই পাতাটির মুদ্রণ সংশোধন করা প্রয়োজন। 
Rò o প্ৰাচীন ভারত
(৪) জন্মিয় থাকে এবং যে সকল ফিনিসিয়ান, সৈন্যগণের ভক্ষদ্রব্যের বিক্রেতারূপে আলেকজান্দারের বাহিনী সমভিব্যাহারে গমন করিত, তাহারা বৃক্ষ হইতে যে প্রচুর পরিমাণে রস নির্গত হইত। তাহ সংগ্ৰহ করিত। ( ইতঃপূর্বে এই সকল বৃক্ষের দীর্ঘ কাণ্ডগুলি আর ছেদিত হয় নাই। ) আরিষ্টবোলস আরও বলিয়াছেন যে এই মরুভূমিতে লতা বিশেষের (৫) সুগন্ধি মূল প্রচুর পরিমাণে পাওয়া যাইত, কিন্তু ইহার অধিকাংশই সৈন্যগণ পদদলিত করাতে ইহার সুগন্ধ বহু দূরে ব্যাপ্ত হইয়াছিল (৬)। মরুভূমিতে যে আরও কয়েক প্রকার বৃক্ষ পাওয়া যাইত তন্মধ্যে একটী বিশেষরূপে উল্লেখযোগ্য-ইহার পত্র “লরেল” বৃক্ষের ন্যায় এবং যেস্থানে সমুদ্র মরুভূমির পাদধৌত করিতেছে, ইহা তথায়ই জন্মিত। ভাটার সময় এই সকল বৃক্ষ শুষ্ক ভূমিতে থাকিত কিন্তু জোয়ারের সময় বোধ হইত যে ইহারা সমুদ্রগর্ভেই জন্মিয়াছে। কতকগুলির মূল সকল সময়েই সমুদ্র কর্তৃক ধৌত হইত ; ইহারা গৰ্ত্তে জন্মিত এবং তাহাতে সকল সময়েই জল থাকিত ; লবণাম্বুতে এই সকল বৃক্ষের ক্ষতি হইত না। এই স্থানের কতকগুলি বৃক্ষ বিংশতি হস্ত পৰ্য্যন্ত উচ্চ হইত। এই সময়ে তাহারা পুষ্পিত ছিল এবং ইহাদের পুষ্প শ্বেত “ভােয়লেটে”র ন্যায় চাইলেও, ইহার সুমিষ্ট গন্ধ ঐ পুস্পাপেক্ষা
(8) "Myrrh-Trees.”
( c ) “Nard."
(৬) প্লিনি “প্ৰাণিতত্ত্বে” উল্লেখ করিয়াছেন যে ভারতবর্ষে এক প্ৰকার গন্ধ বৃক্ষ জন্মিত।

